Naim BERISHA

CESHTJE FJALEFORMIMI NE TE FOLMEN
E GJAKOVES

Fjaléformimi éshté ané e vecanté dhe shumé e réndésishme
e gjuhés, pérmes sé cilés del né pah aftésia dhe mundésia
pasuruese e saj. Té folmet dialektore jané pasuri e pamatshme si
me njési leksikore, ashtu edhe me tipa e mjete fjaléformuese té
shumta, té cilat né vazhdimési kané zgjuar interesimin e
studiuesve.

E folmja dialektore né radhé té paré éshté né shérbim té
folésve té njé treve té caktuar gjuhésore. Si e tillé, edhe pse
duket e izoluar nga té folmet e tjera, nuk éshté statike dhe
krejtésisht e konservuar, por zhvillohet e pasurohet
brendapérbrenda dialektit me mjete dhe tipa t&€ ndryshém té
fjaléformimit!. Njéherésh kjo léndé shpalos njé sinonimi té
larmishme me fjalé té figurshme, me ngjyresa emocionale, me
fjalékrijime té zhdérvjelléta e shumékuptiméshe, si: skurrjel, pip
pér curril; gojshoshé, gojcakallé pér llafazan; kobndjellés pér
ndjellakeq; syhapét, syunét, syshqyer, sykucedér, sypangiré pér i
babézitur, i pangopur; lakmues i madh? etj.

N€ punimet e késaj natyre me interes pér t’u studivar &shté
procesi i emértimit dhe motivimi, gé shpesh jané mbéshtetur né
l&vizje kuptimore dhe né figurshméri gjuhésore. Né bazé té tradités
gjuhésore qé éshté pércjellé ndér breza, por edhe mbi nevojat gé ka
shpérfaqur koha, jané formuar radhé fjalésh duke u bazuar né

1 M. Halimi, Kérkime dialektologjike, Prishting, 1985, f. 178.
2 A. Sula, Visare gjuhésore-kulturore nga Malésia e Gjakovés, Tirané,
2000, f. 51.

tregues té jashtém e té brendshém té realies, si: forma, koha,
ngjyra, pérbérja, vendi, vetité fizike, konfiguracioni etj.

Procesi i emértimit té fjaléve, qofshin emértime pér sendet a
objektet, gofshin emértime té proceseve té punés gé lidhen me
grupe té caktuara tematike, éshté béré né rrugé té ndryshme té cilat
jané karakteristike dhe té njohura né formimet gjuhésore popullore.
Pérvec formave dhe modeleve t& mbaré shqipes, si dhe huazimeve
nga gjuhét e tjera, njésité dialektore jané motivuar nga elemente té
ndryshme, té cilat kané shérbyer si bazé e krijimit té fjaléve dhe
gjedheve té tyre.

P.sh., nése e marrim né shgyrtim leksikun qgé lidhet me
bujgésiné, vérejmé se emértimi i tokave éshté motivuar dhe éshté
béré sipas modeleve fjaléformuese, nése mund té themi popullore,
duke u mbéshtetur né shumé wvegori, si: pérbérja e tokeés,
konfiguracioni, ngjyra, lagéshtia, thatésia etj., si: guriné, gurishté,
guranej, gurice, gurake; lugajé, lugishté, lugore, lugnajé,
lugshtajé; gropishté, gropshtajé, gropore, mellishté, mellore,
mellnajé etj.

Pérgjithésisht, krijimi i emértimeve popullore ka ndjekur
rrugé té ngjashme formimi edhe pér fushat e tjera leksikore. Mbi
bazén e vetive gé ka, éshté formuar emértimi pér njé lloj bari, lidhc
— bar gé lidhet fort pér bime, éshté i démshém pér té mbjellat.
Pastaj, pérbérja Iéndore dhe shija apo cilésia e jashtme a e
brendshme, gjithashtu jané marré pér bazé né krijimin e disa
emértimeve pér mollét, si: tharbce, longge/ longshe; sherbete etj.

Edhe pér emértimin e shpendéve shtépiaké jané marré pér
bazé elemente té ngjashme si né grupet e tjera tematike. Té
motivuara nga tregues té jashtém, si¢ éshté pamja fizike, kemi:
cafcullak — gjel me gafén cullak, pa pupla; cafcullake — pulé me
gafén cullak, pa pupla; kaguroté — pulé me pupla té ngritura né
koké, me kaguroté etj.

Néngrupi i emértimeve pér kafshét del té jeté mjaft i pasur, si
p.sh.:

bullicé/a — emér lope apo deleje me trup t& madh, emértim i
formuar mbi bazén e krahasimit me buallicén.

jeleke — dele gé i ka kémbét e gafén té pérvjela e pa lesh.

kryecupllake — dele pa lesh né fytyré.

mangushé — lopé gé i mungon njé sisé, lopé me tri sisa etj.

Pasuria leksikore e késaj té folmeje, por edhe e té folmeve té
tiera, mund té trajtohet sipas shumé grupeve e néngrupeve,
nocionore e kuptimore, gé lidhen me fusha té ndryshme. Krijimi i
kétyre emértimeve sipas njé baze motivuese té caktuar, lévizjeve
kuptimore etj., njékohésisht &sht® béré sipas modeleve
fjaléformuese gé dalin edhe né té folmet e tjera verilindore té
gegérishtes.

Né kété trajtesé jemi pérpjekur té déshmojmé pér pasuriné e
gjuhés sé folur nga njéra ang, dhe pér mjetet dhe mundésité gé
ofron ajo pér pasurimin e gjuhés sé njésuar kombétaré, nga ana
tjetér. Duke e pasur parasysh gjerésiné e tematikés, jemi ndalur te
formimi i fjaléve me ané té parashtesimit.

Duhet té theksojmé se numri mé i madh i fjaléve té formuara
me parashtesim ka shtrirje té gjeré pérdorimi jo vetém né té folmen
e Gjakovés, por né mjaft raste edhe né mbaré shgipen. Prandaj,
duke u mbéshtetur né denduriné e pérdorimit, i kemi pérzgjedhur
disa parashtesa dhe i kemi trajtuar ato fjalé pér té cilat mendojmé
se jané mé té vecanta dhe karakteristike pér kété té folme, gé i
pérfagésojné modelet fjaléformuese té parashtesimit dialektor té
kétyre trevave.

Parashtesat e pérzgjedhura jané: kaga- / kaca-, kala- / kali-,
ner-, ster-, pa-, per- sh-, -xh, -zh, ¢- etj.

Parashtesat kaca- / kaca- Fjalét e formuara me kéto
parashtesa shpesh dalin né dy variante, me kaca- dhe kaca-. Kjo
mund té arsyetohet me faktin se té folmet verilindore gé shtrihen
né Kosové nuk dallojné shumé nga aspekti fjaléformues dhe
variantet e tilla jané normale. Numri i fjaléve té formuara me kéto
parashtesa nuk ésht& i madh, ato dalin me kuptim té theksuar a
intensiv, si: kacavar, kacavjerr, kacarde, kacadre, kacer, kacufil
etj. Parashtesa kaca- dégjohet tek emrat: kacarrem (rrem), kacadré
(dré), kacapordhi:c (pordhacg) etj.2.

Modeli fjaléformues i kétyre fjaléve éshté kaca- + tF — F
(kacavar), ose kaga- + tE — E (kacadré)

3 B. Mehmetaj, vep. cit., f. 131.

Parashtesa kara- Me kété parashtesg, e cila éshté me burim
prej turgishtes dhe ka kuptimin e té ziut - ngjyrés sé zezé, jané
formuar mjaft fjalé né até gjuhé dhe disa prej tyre kané hyré edhe
né shqipen, me kuptimin e sé zezés ose me njé kuptim pezhorativ e
intensiv*. Nuk éshté shumé produktive né té folmet tona, e hasim
né njé numér té kufizuar fjalésh, kryesisht né huazime nga
turgishtja, si: karaboj, karakush, karadyzen, karabor¢ (borxh i
vjetér gé i ka dalé afati i pagesés)® etj., i hasim edhe fjalét: karathi,
karabudall etj.

Te mbiemrat pezhorativ karathi, karabudall, kuptimi figurativ
éshté i njé shkalle té larté té intensitetit negativ. Veté morfemat
rrénjore t€ tyre kané kuptim dhe intensitet negativ, ndérsa
parashtesa kara- e rrit kété intensitet pothuajse né shkallén mé té
larté.

Kjo parashtesé pérdoret si sindajshtesé, edhe pse kara né
gjuhén burimore pérfagéson njé fjalé t& mévetésishme, por né té
folmet tona formimet e tilla asnjéheré nuk gjallojné si kompozita,
prandaj kemi sindajshtesé parashtesore. Modeli fjaléformues qé
ndértohet me kété parashtesé éshté: kara- + tE — M (karathi).

Parashtesa kala- / kali- Shikuar nga ana sasiore e
pérdorimit té tyre, kéto parashtesa nuk jané shumé prodhimtare,
por fjalét e formuar me to kané pérdorim té shpeshté. Me kéto
parashtesa jané formuar emrat kalavesh, kaladredhan, kalabosh-i;
foljet 6 kaladredh, 6 kalavesh; e gjejmé edhe ndonjé ndajfolje, si:
kalakryq, kalapic, kalagafé® etj. Né disa raste kéto parashtesa dalin
si variante té njéra-tjetrés, si: kalibosh — kalabosh, pastaj kalistrof
etj. Modelet fjaléformuese me kéto parashtesa jané: kala + tM —
M; kala + tN — N.

Parashtesa nér- Sipas Xhuvanit dhe Cabejt, kjo parashtesé
né thelb ka vlerén e parafjalés ndér, nér dhe u ngjitet emrave,
mbiemrave, foljeve, ndajfoljeve, parafjaléve dhe lidhézave. Né té
folmen e Gjakovés me kété parashtesé jané formuar kryesisht
emra, mbiemra, folje e ndajfolje. Emra té& formuar me kété
parashtesé: nermjedz—a, rrip toke né mes té té mbjellave né aré, por

4 A. Xhuvani, E. Cabej, vep. cit. f. 159.
5> B. Mehmetaj, po aty, f. 131.
& A, Xhuvani, E. Cabej, vep. cit, f. 158.

edhe ndérmjetéz e radhéve té€ misrit, e lehve (radhéve) té gepéve
etj.; nerbarkz - a, shoka gé i vihet kalit nén bark; nervad, - a, tokat
té cilat kané ujitje etj. Sipas Bajram Mehmetajt, ndajfolje e
parafjalé té formuara me kété parashtesé pér té folmen e Decanit
jané: nermjet, nerveti, nervor, nerdyzash, nershé etj. Ner + tE — E
(nervéd-a).

Parashtesa pa- Me kété parashtesé formohen emra,
mbiemra e ndajfolje. Parashtesa pa- u jep fjaléve kuptim té ri
mohues e antonimik. Me kété parashtesé formohen njé numér mbi-
emrash t& nyjshém, si: i pamegem, nga mbiemri i megem: Na ka
gellu ky nip i padashun po shka me ba.

Edhe te emrat e formuar me kété parashtesé, kryesisht ruhet
kategoria leksiko-gramatikore e fjalés bazé, si: pavadé,- toka e cila
nuk ujitet, vjen nga emri bazé vadé: Tokat tona kan gellue pavada,
e po duhet me ble san; paburrni - me parashtesén -pa nga emri
burrni etj.

Pér emrat e tipit paburrni Bajram Mehmetaj konstaton se jané
té formuar nén ndikimin e shqipes letrare, por, ai shton se te kéta
emra abstrakt&, sé pari éshté kryer formimi prapashtesor e mé tej ai
parashtesor.” Duhet té theksojmé se né té folmet e Rrafshit té
Dukagjinit, ku bén pjesé edhe e folmja e Gjakovés, ndeshen jo pak
fjalé gé dalin me nyjé té pérparme, me parashtesé dhe me njé temé
fjaléformuese emér. Ky éshté njé formim i pérzier, né té cilin nyja
ka funksion te njéfjalézimi i sintagmave emérore me Kkuptim
mohor, si: i parahmet, i pasoj, i pabes, i paftyr etj.

Me anén e késaj parashtese, nga mbiemra t& nyjshém krijohen
po mbiemra té nyjshém me kuptim mohor, sidomos nga mbiemra
prejpjesoré, por jo vetém nga Ky grup, si: i padashun nga i dashun,
dhe késhtu: i pangjitun / i ngjitun, i padalun / i dalun, i pagdhenun
/i gdhenun, i pakajshem /i k&jshém, i parazishem / i razishém etj.

Formohen edhe emrat prejfoljoré asnjanés: ¢ pahonnit, t
papi:mit, t pavadat (toka gé nuk ujiten), t paémnat, si edhe emrat
feméroré: e pabOmja, e pagamja “e pagjasa®. Ndajfoljet e
formuara me kété parashtesé nuk jané té pakta, disa nga to jané:

" B. Mehmetaj, vep. cit.
8 Po aty, f. 133.

paburrnisht, pahesap, parazisht etj. Nuk ka ba mir’ Hakia ge e ka
gjujt Kolen me e vra, se ka pas rob me veti, bile ma paburrnisht
nuk ka pas se qysh. Ai e bleu token e Ismetit, po i ka dal telashe se
e ka ble parazisht me vilazen tvet.

Numri i fjaléve té formuara me kété parashtesé, qofshin emra,
mbiemra apo ndajfolje éshté mé i madh, kétu mé poshté po japim
edhe disa prej tyre: pavad’, paburmi, i palam, i paveshun, i
parahmetshem, i parahatum, paburrnisht, paexhel, pahesap,
paiman, pakajshém, pakyvetshem, parazisht etj.

Duke u mbéshtetur né formimin e fjaléve sipas kategorisé
leksiko-gramatikore, modelet e fjaléformimit dalin késhtu: te
mbiemrat i + pa + tM — M (i pamegem), nga tema fjaléformuese i
megem; te emrat pa + tE — E (pavadg); te ndajfoljet pa + tN — N
(paburrnisht) etj.

Parashtesa pér- (pér-) Eshté konsideruar si parashtesa mé
prodhimtare e shqipes, edhe né té folmet tona kjo parashtesé na del
mjaft prodhimtare. Me Kkété parashtesé jané formuar emra,
mbiemra e folje, si: i pérbetum, i pérvujtun, pergoju, i pergojum,
perdredh, i perdredhun etj.: Mos e le pa e kry punen se edhe ashtu
i pergojum ki me met.

Formimi i emrave me kété parashtesé éshté mé i rrallé. Edhe
kur haset si p.sh. te fjala perkrys — pjesa e sipérme e dickaje, nuk
ka pérdorim té shpeshté dhe duhet té jeté ndikim i té folmeve
pérreth.

Mbiemrat e formuar me kété parashtesé jané formuar
kryesisht nga disa pjesore: i pérbetum, i pérllogun, i pérgjumshem,
i perdalun, i perfolun, i pergyrrun, i pervujtun®, i pervjelun etj.
Modeli fjaléformues te mbiemrat e formuar me kété parashtesé
géshté: i + per + tP — M (i perbetum).

Formimi i foljeve me kété parashtesé né shumé raste del me
kuptim té pérforcuar, intensiv, si: pérgjegjna, perdredhi etj. Stu-
diuese Gj. Shkurtaj pér té folmen e Rranxave té Mbishkodrés'®
shprehet se parashtesa pér- gjithashtu u paravihet foljeve, duke ua

® Te mbiemri i pérvujtun, parashtesa per- pérdoret pér pérforcim
kuptimi.

10 Gj. Shkurtaj, E folmja e Rranxave té Mbishkodrés, né:
“Dialektologjia shgiptare IV, Tirané, 1982, f. 227.

ndérruar krejt kuptimin e paré: pérvé: shtroj, vesh disa heré njé
rrobé, pérvjel: pérvesh méngét; geth delet vetém né pjesén e
barkut, pérlaj: gélltit, rrémbej, zhduk, té formuara pérkatésisht nga
foljet vé, vjel, laj.

Parashtesa per— haset edhe né disa ndajfolje e parafjalé, si:
perskaj, persipri, peronesh, permidis, pérball, perfuni, pernat,
parvjet etj'L.

Formime té tilla béhen sipas modelit: pér + tF — F (pérdredh).

Parashtesa ster- Kjo parashtesé nuk ka pérdorim té
shpeshté, e gjejmé te disa fjalé té cilat nga kuptimi tregojné dicka
té zmadhuar, té ndryshuar, si: stérnip, stérme:s(stermbesé),
sterkopiletj.; foljet sterkeg, sterpi:k (né disa raste haset edhe
sterpilag), stergit etj. Kjo parashtesé u ngjitet emrave e foljeve, me
funksione té ndryshme, ose sot pa ndonjé funksion té caktuar?,
Parashtesa ster- shérben pér shprehjen e kuptimit té rritjes, si
pérforcim i kuptimit. Sipas G. Mayerit e Waigandit kjo prapashtesé
do té keté rrjedhur nga latinishtja -extra a italishtja stra (stérnip).23
Modeli fjaléformues i saj éshté: ster + tE — E (stémip). Kété
parashtesé e hasim té pérdorur té pérdorur bashké me temén
fjaléformuese: nipa e stérnipa, mesa e stermesa, kopil e sterkopil,
munu: e stermunu etj**. Eh more djal sa kopili e sterkopili ka kalue
ksajde e nuk ka mujt me na mashtru, e ti po munohesh!

Parashtesat sh- / zh-, ¢- / xh- Njé shtrirje té€ konsiderueshme
kané edhe parashtesat sh- /zh- /¢- /xh-. Kétu, si¢ dihet pér arsye té
kushtézimeve fonetike ato dalin si variante té njéra-tjetrés dhe i jep
fjalés kuptim té& kundért. Ato alternojné njéra-tjetrén né pérputhje
me tingullin té cilit i paravendosen. Dukuriné e zévendésimit
(alternimit) té njéra-tjetrés e konstatojné edhe Xhuvani e Cabej*®,
duke e shogéruar konstatimin me shembuijt: shfaq — ¢faq, shkarkoj
— ckarkoj etj. Kéto dy parashtesa u japin foljeve kuptim antonimik.
Kjo vérehet edhe né shumicén e té folmeve té tjera t& gegérishtes.

11 B, Mehmetaj, vep. cit. f. 136.

12 A, Xhuvani, E. Cabej, vep. cit. f. 178.
13 A, Xhuvani, E. Cabej, vep cit. f. 178.
14 B, Mehmetaj, f. 137.

15 A, Xhuvani, E. Cabej, vep. cit. f. 180.

A. Xhuvani, E. Cabej, kété parashtesé e nxjerr té burimit té shgipes
si autoktone dhe té lashté!®.

Me kété parashtesé jané formuar njé numér i konsiderueshém
foljesh: shfryj (sh+fryj), shfaros (sh+faros), shmath (sh+math),
shmerzit, shkapi, shkrehi, i shliré etj., fjalé té formuara sipas
modelit té fjaléformimit: sh + tF — F (shfryj).

Shko te Jazi i Rrypit, thirri Smajlin e Tafen, e bashk me ta
shfryne jazin. Mos u boni marak per nusen, n koft merzit ¢merzitet
sati vjen burri.

Pothuajse né té gjitha kéto raste gjejmé aktive né leksik edhe
variantet e tyre me parashtesén ¢-, si: ¢fryj, ¢faros, ¢math, cmerzi:t,
¢ + tF — F (cfryj). Sikurse u pa me c-né né lidhje me s-, z- edhe x-,
edhe pér parashtesén ¢- mund té thuhet se né gjuhén e sotme na del
pérpara mé shumeé si njé variant dialektor, e shpeshheré ekspresiv, i
sh-sé, e cila mbizotéron né gjuhé né shumicén e fjaléve dhe né
kushte té caktuara paragitet edhe si zh- e si xh-1'. Paragitja e fjaléve
me variantet e parashtesave zh- / xh- pér té folmet e Rrafshit té
Dukagjinit nuk éshté karakteristiké, edhe nése hasen, jané té
kufizuara, si: zhdjerg — xhdjerg, zhdep — xhdet etj.

Pérve¢ parashtesave té mésipérme, né kété té folme pérdoren
edhe disa parashtesa té tjera, si:

s-: e cila u jep fjaléve kuptime mohore, skamje, (kamje),
skuth(kuth), stif.

shper-:  shperthekoj, shperdredhi, shpérlaj, shpérvjeli,
shpérthej.

k- / ka-: keyr (cyr), kacep (cep), kacub (cubg), kacel,(cel),
kadale (dalé).

z-: zguroj, zgu:r (zbrazet), zbardh, zdrit, zgati, zgjidhi.

Parashtesat dhe shembujt gé u trajtuan mé sipér nuk i para-
gesin té gjitha modelet e formimit té fjaléve me parashtesa né kéto
vise, jané njé pjesé e tyre, té cilat gézojné status aktiv dhe pérdoren
mé shpesh né té folur.

16 Pg aty.
17 Po aty, f. 154.

